
 د پاني پت قهرمان 
 لوی احمد شاه بابا 
 د خلکو په نظر کې 

 اکاډمیسین رشاد 
 ۱۳۷۰کابل 

 ( برخه مه یدو)
 

 تقریظ 

 د پاني پت قهرمان لوی احمد شاه بابا د خلکو په نظر کې

 

د لوی احمد شاه بابا په باب څـېـړنه خورا زیاتو مطالعاتو او غني منابعو ته د پراخې او اوږدې دسترسۍ  

مستلزم ده او دا کار په عین زمان کې د څـېـړنې او لویې حوصلې او لیکنې د علمي صلاحیت غوښتونکی  

اد په زیار او زحمت  دی، چې د ښه مرغه ددغو ټولو اوصافو سره زموږ د معاصر پوهاند اکاډمیسن رش

 بریالی سرته رسیدلی دئ. 

باید وویل شي چې د احمد شاه بابا تأریخ په مکاني لحاظ د آسیا د یوې لویې برخې او په زماني لحاظ د 

سیمې د لویو حوادثو او تحولاتو له عصر )اتلسمې پـېـړۍ( سره اړه نیسي نو ځکه ددغه علمي تحقیق او  

ن، ایران د مرکزي  څېـړنې ارزښتمندي د سیمې په سطح کې یعنې هغه سیمه چې نن هندوستان، پاکستا

 آسیا جمهوریتونه او په خاصه توگه افغانستان په ځان راکښـېـباسي احتوا کوي. 

دا چې احمد شاه بابا حتی چین ته هم استازی لـېـږلی ؤ او د عثماني خلافت له دربار سره یې هم اړیکي  

ټینگې کړې وې او د خپلې یوې عمده فتحې گزارش او راپور یې د عثماني خلیفه دربار ته لیږلی، دا په  

ا خصوصیات  دیپلوماسۍ  د  سیمې  پراخې  یوې  د  آسیا  د  کې  پـېـړۍ  اتلسمه  په  نزاکتونه  خپله  ټاکلي  و 

 راڅرگندوي او ددغه افغان امپراطور د سیاسي بصیرت او ځیرکتیا عمده نښې هم رابرسیره کوي. 

دې کې شک نه شه چې زمونږ د وطن په تأریخ کې احمد شاه بابا یو ځلاند سیاسي او نظامي ستوری دئ. 

دی هغه مهال د یوې نظامي څیرې په توگه څرگند سو چې افشار نادر په هرات کې ابدالي او په کندهار  

 کې هوتکي حکمرانۍ ورانې کړې او د هند لور ته یې سوقیات پیل کړل.

په دغه وخت کې د افغانستان حکمراني په قبیلوي او عشیروي حساب کې راتلې او دا تصادف نه ده چې  

د افشار نادر تر مرگ وروسته احمد شاه بابا ته د شیر سرخ په لویه جرگه کې د امارت جوغه تفویض  

 شوه. 

دی د ابدال په ښاخ کې د پوپل پرلیکه د سدو قبیلې ته منسوب ؤ او دا یوه د خاني کورنۍ وه چې احمد شاه 

 بابا په کې راپورته شو، ځکه ددۀ پلار او نیکه گان د قـبـیلې خانان وو. 

کلنۍ کې دغه لوی مأموریت او رسالت ته دعوت سو خو په   ۲۵دی که څه هم یو ځوان سړی ؤ یعنې په  

 ډیره کمه موده کې یې دا ثبوت ته ورسوله چې دی د ډیرو لویو کارونو له پاره استعداد لري. 

دی یو دراکه قوماندان ؤ او افشار نادر هغه مهال چې د خپلې کورنۍ له اختلافاتو او تضادونو سره مخامخ  

ؤ، ده ته یې یوه شپه ؤیل : "من در سیمای تو می بـیــنم که روزی قدرت بزرگ را کسب کرده و در آن 

 زمان به خاندان من وفادار باشی." 

احمد شاه بابا دا وفاداري د خپل ژوند تر پایه وساتله او د خراسان واکمني یې د نادر کورنۍ ته ورکړه،  

 خو د نادر اخلاف د پوره استعداد او صلاحیت خاوندان نه وو. 

احمد شاه بابا سربیره پر دې چې یو دراک او ځیرک سیاسي سازمانده ؤ د خپل وطن او قبیلوي ټولنې د 

پـېـژندنې لوی پوه هم ؤ، ده د قومونو او قبائـیلو تر منځ د اتحاد مزی قوي کړ او ددې له پاره چې د  

په لحاظ په قبــیـلو    قومونو مشران تر خپل خاص حضور لاندې وساتي د کندهار ښار یې د کوڅو او محلو

 وویشی او بیا یې ددغو مشرانو یوه جرگه یا دیوان  جوړ کړ.

احمد شاه بابا په خپله ټولنه کې د روحانیت په نفوذ   چې په هر کار کې به یې د هغو مصلحت اخیستی.  

او اغیزو پوره پوهیدی او دا وجهه وه چې د ډیرو لویو روحانیونو ملاتړ یې د ځان له پاره حاصل کړ 

چې په دې برخه کې د څوکنو د میا عمر صاحب او میا فقیرالله جلال آبادی ثم شکارپوري نومونه ډیر  

ه ولي الله دهلوي پاملرنه یې هم ځانته اړولې وه. دی یوازې جهانگیر  شهرت لري او حتی د حضرت شا

نه ؤ او نه یې د وینو له تویولو مینه سره درلوده بلکه یو مصلح ؤ، خو د عصر مقتدر سلطان ؤ، او ټاکلې  

 
  احمد شاه بابا په افغانستان کې د ټولو قومونو او ولسونو د اتحاد بنسټ عملاً منځ ته راوړ. کله چې په مکه معظمه کې یې د افغاني حاجې -  

ي  خانې ماڼۍ جوړه کړه نو هلته یې ولیکل چې دلته به افغانان اوسي. د افغانانو څخه دده مطلب ټول هغه ولسونه ول چې د افغانستان په سیاس
حدودو کې یې استوگنه درلوده. دلته پښتون، تاجیک، هزاره، وزبیک، ترکمن او نور شامل وو او د احمد شاه بابا د دربار په بیروکراسۍ کې  

 ددغو ټولو قومونو او ولسونو باصلاحیته خلکو  عهدې او مأموریتونه درلودل چې تفصیل یې په تأریخونو کې راغلی دئ. 

نقشه یې درلوده چې د افغانستان کلتوري او جغرافیایي حدود سره متمم کړي او د هغه پر شاو خوا ملکونه  

 د اقمارو په توگه په دغه مرکز داسي عیار کړي چې هلته هم عدالت حکمفرما وی. 

ددۀ په باب ختیځو او لویدیځو پوهانو او څیړونکو آثار لیکلي دي او دا ټوله پر دې خبرې اتفاق لري چې  

احمد شاه بابا یو با بصیرته، دراک او د خپل عصر په دیپلوماسي آگاه شخصیت ؤ، دی یو زړور قوماندان  

و کله چې به یې کوم  ؤ چې د جگړې په ډگر کې یې حریف ته د سوبې او کامیابۍ موقع نه ورکوله، خ 

ځای فتح کړ نو د هغه ځای اداره یې هم د هم هغې سیمې با صلاحیته شخص ته ورسپارله خو هغه به یې  

پاره چې د هغه د عدالت چارې او مرکزي دولت ته یې وفاداري   خپل سر ته نه پرښووی او ددې له 

 وڅارل شي نو د خپل اعتماد وړ یو شخصیت به یې ورسره ملگری کاوۀ. 

چي، یو فاتح قوماندان او د عصر    -احمد شاه بابا څو بعدي شخصیت ؤ، دی نه یوازې یو بادسپیلینه اداره  

د سیاست په رمز پوه دیپلومات ؤ، بلکې د فرهنگ یو علاقمند او پر حوصله ایجادگر هم ؤ، چې دده د  

رموزو هم آگاه ؤ، او  اشعارو دیوان ددې مطلب ډیر ښه دلیل دئ. دی د عرفان او تصوف په ډیرو مغلقو  

د هغه وخت د عرفان پالونکو او لویو متصوفینو لکه حضرت میا فقیرالله جلال آبادي،  او شاه ولي الله 

دهلوي سره ددۀ مکاتبه شاهدي وایي. او د میافقیرالله مکتوبات دغه ستر پاچا ته لیکنې په کښې شته دا په 

 اوند شخصیت ؤ.  ځغرده ښیي چې احمد شاه بابا د عرفان او طریقې خ

دغه کتاب چې اکادمیسن استاد رشاد لیکلی دئ او په عنوان کې یې د پاني پت نوم هم پیوند لري دا یوه  

لویه تأریخي پـېـښه وه او استاد رشاد ددغې حادثې او فتح په رموز ښه آگاه دئ چې په عنوان کې یې د 

 پاني پت نوم وراچولی دئ. 

زه په پوره باور ویلای شم چې دا اثر )یعنی د پاني پت قهرمان، لوی احمد شاه بابا د خلکو په نظر کې( 

له مختلفو جهتونو څخه له ارزښتونو ډک یو اثر دئ او لکه د یوۀ سترعالم پوهاند اکادمیسن او بالاخره  

کې زیار ایستلی دئ، زه بیا هم  استاد څخه چې یې انتظار کـېـږي محترم رشاد د هغه په څـېـړنه او لیکنه  

 باور لرم چې دا به د راتلونکو څېـړونکو له پاره د یوۀ معتبر مأخذ حیثیت ولري. 

د افغانستان دعلومو اکاډمي ویاړي چې دغه با ارزښته اثر د احمد شاه بابا د ملي سمپوزیم په مناست چاپ 

 ته سپاري. د اکاډمیسن رشاد له پاره ښه صحت او د نور علمي کار طاقت مو ډیره ښه آرزو ده. 

 

 د علومو ډاکټر کاندید اکادمیسن عبدالکبیر رنجبر       

 و دي کــه غـجلي دي که اودلي ـټولــه ی 

 ښه هغه چـې یې د زړه ښیـښه صـفا ده 

 یړه هـغه ـې عمل یـې د نــیکۍ وي مـچ 

 که اغـوســتې یـــې گــدلــه د خــمـتا ده
 

 نور بیا 

 :سریزه

 

 

 ک لین  :قدرمنو لوستونکو! د ښاعلی رحمت آریا د آرشیف

